
MOZIO ARRUNTA
Donostiako haurreskolen sare publikoa indartzearen inguruan

Juan Karlos Izagirre Hortelano EH BILDU udal taldeko bozeramaileak, Udalbatzaren
Organo  Araudiko  98.  artikulua  oinarri,  MOZIO  ARRUNT hau  aurkezten  du,
Udalbatzan azter dadin,  Donostiako haurreskolen sarea publikoa indartzeko beharra
dela eta. 

                                                                          

JUSTIFIKAZIOA

2023-2024  ikasturtetik  aurrera  doakotasuna  ezarri  da  Haurreskolak
Partzuergoan.  Horrela  zehazten  da  martxoaren  22ko  5/03/2023  Haurreskolak
Partzuergoko  Zuzendaritza  Batzordearen  erabakian,  zeinaren  bidez  onartzen  diren
Haurreskolak  Partzuergoko  plazen  eskaintza,  funtzionamendua  eta  2023-2024
ikasturterako haurren izen-emate araua. 

Duela  ez  gehiegi  ekarri  genuen  Udalbatzara  Haurreskolak  Partzuergoaren
eskariaren eta eskaintzaren artean den desoreka, doakotasunaren urratsa egin zenetik
Donostiako haurreskola ugari beteta egon baitira. Bada, oraingoan, publiko egin da
Donostian 48 familia matrikulatu ezinik gelditu direla, itxaron zerrendan. 

Uste  dugu  haur  bakar  bat  ere  ez  litzakeela  matrikulaziotik  kanpo  gelditu
beharko, hezkuntza publikoa eta euskalduna, kalitatezkoa eta doakoa dela bermatzea
garrantzitsua  delako.  Eta  zentzu  horretan,  eskumen  bezala,  ardura  konpartitua  da
Udalaren eta Haurreskolak Partzuergoaren artean. Eta horregatik, Partzuergoak plaza
kopurua handitzea erraztu behar duela uste dugu, horretarako Donostiako Udalarekin
elkarlanean arituz. Beste herri batzuetan lortu den bezala, plazarik gabe gelditu diren
haur eta familia horiei alternatiba bilatzeko urratsak egin ditzake Partzuergoak, betiere
Udalaren eskutik. 

Hori horrela, EH Bildu udal taldeak honako mozio arrunt hau aurkezten du: 

1. Donostiako  Udalbatzaren  Osoko  Bilkurak  hertsatuki  eskatzen  dio
Haurreskolak  Partzuergoari  eskaini  ditzala  Donostiako  haurreskoletan  plaza
gehiago, donostiarren beharrak ase ahal izateko. 

Donostian, 2024ko uztailaren 5a

                                  Juan Karlos Izagirre Hortelano
EH Bildu udal taldeko bozeramailea

